
   Паян — аван. Шăпах ман кăмăл кунĕ.

Тăман тухса тустарчĕ куç курми.

Улмуççисем йĕме те маннă пулĕ,

Çĕре пашлатрĕ тăлăх панулми.



Ан тив, ман кантăка хĕл çилĕ каттăр,

Хуçа пулса алхастăр вăл кĕрсе!

Сан кăмăлна пăсса тăман тухать-тăр,

Хĕвел пăхать мана кӳрентерсе.



Улмуççисем йĕме те маннă пулĕ,

Çĕре пашлатрĕ тăлăх панулми...

Çĕр каçипе тăман айваннăн кулĕ,

Пĕр манншăнах-и хӳхлĕ чарăнми...

  